
Depatman edikasyon Vil Nouyòk  New York City Department 
of Education (NYCDOE) sèvi plis pase 1.1 milyon elèv ak fanmi 
nan plis pase 1,700 lekòl. Nou pran angajman pou bay paran ak 
fanmi enfòmasyon itil epi ofri yo divès opòtinite pou patisipe nan 
pwogram ak inisyativ lekòl leta Vil nou yo. Dokiman sa a eksplike 
kòman lekòl nou an jwenn sipò chak jou ak kòman sipò sa a sèvi 
pou amelyore edikasyon pitit ou.

Kisa rezo Timoun dabò ChilDrEN First 
NEtworks yo ye epi Kòman yo sipòTe leKòl 
yo?
Apati prentan 2010, tout lekòl leta Vil Nouyòk resevwa sipò debaz 
yo nan men yon ekip ki gen anviwon 15 manm estaf yo rele 
Children First Network. Chak ekip rezo bay sipò ekspè, asistans 
teknik, ak kontwòl kalite pou yon gwoup 25 lekòl anviwon: Yo 
bay trening pou direktè, pwofesè, yo pataje resous akademik 
pou satisfè bezwen chak lekòl, epi yo ede lekòl ki nan rezo a 
kolabore youn avèk lòt. Ekip rezo yo ede tou lekòl rekrite ak 
anplwaye pwofesè, depanse lajan bidjè yo nan bon kondisyon, 
fè tout tranzaksyon chak jou yo, itilize done ak teknoloji, devlope 
afilyasyon avèk òganizasyon kominotè ak enstitisyon kiltirèl. 
Anplis, rezo yo ede lekòl bay elèv ki gen andikap ak elèv k ap 
aprann anglè (ELL) sèvis efikas. Piske se menm ekip la ki sipòte 
chak lekòl nan tout domèn diferan sa yo, direktè lekòl yo kapab 
santi yo pi asire ke chak desizyon ap fèt avèk estrateji, pou 
objektif enstriksyon lekòl la. 

Kòman leKòl yo deside nan Ki rezo pou 
yo ale? 
Chak direktè lekòl, an kolaborasyon avèk Ekip Lidèchip Lekòl la (yon 
gwoup pwofesè, lidè lekòl, ak paran), chwazi ekip rezo li panse k ap 
satisfè bezwen ak objektif lekòl la pi byen. 

Kèk ekip rezo ede gwoup lekòl ki pataje yon menm filozofi 
enstriksyon oswa yon apwòch espesifik. Lòt rezo sipòte pifò ti lekòl, 
lekòl primè, lekòl ki gen anpil elèv ELL, oswa lòt karakteristik komen. 
Lekòl yo gen dwa chanje rezo  yon fwa pa ane. Men, pifò lekòl Vil 
Nouyòk gen afilyasyon avèk rezo yo ye kounye a depi anpil ane.

pouKisa doe KiTe esTriKTi sipò jewografiK 
la pou l pran esTriKTi rezo a?
Nou kwè ke moun ki pi pwòch elèv nou yo—direktè lekòl, pwofesè, 
ak kominote lekòl yo—bezwen gen fleksiblite pou pran desizyon 
enpòtan pou lekòl yo.  Dapre refòm Children First yo, kominote 
lekòl gen plis otorite pou yo pran plis desizyon kounye a pase jan sa 
te janm fèt avan. Sa vle di nou bezwen yon estrikti sipò lekòl fleksib 
ki bay ekspè resous pou ede lekòl konprann mwayen ki pi bon  pou 
asire reyisit elèv yo nan nivo elve. 

Olye pou direktè lekòl yo oblije  travay avèk estaf sipò ki pa lwen yo, 
kounye a yo ka chwazi ekip rezo yo kwè k ap sipòte bezwen yo pi 
byen. Estrikti sa a pèmèt tou  diferan lekòl Vil la konekte avèk lòt nan 
yon fason ki pèmèt yo pataje bon lide. Ekip rezo yo gen kapasite 
pou rezoud pwoblèm pou lekòl; pou asire kalite, direktè lekòl evalye 
sipò yo resevwa nan men ekip rezo yo chak ane, epi ekip rezo yo 
gen responsablite ni pou satisfaksyon direktè a, ni pou pèfòmans 
akademik lekòl y ap sipòte yo. Avèk bon jan kalite sipò  ki efikas epi 
ki adapte avèk lekòl la, direktè lekòl yo kapab pase plis tan travay 
avèk pwofesè yo pou amelyore enstriksyon—yon lòt fwa ankò, avèk 
èd ekip rezo yo.  Chanjman Depatman an fè pou l gen yon modèl 
sipò rezo pou tout Vil la pote bon rezilta tou nan ekonomize lajan, sa 
ki pèmèt nou reenvesti lajan an dirèkteman nan bidjè lekòl la: depi 
2006, depans pou sipò lekòl diminye a 32%. 

esTriKTi nou pou ede leKòl



Kòman rezo yo aK sipèenTandan Travay 
ansanm?
Anplis sipò chak lekòl resevwa atravè estrikti rezo a, gen yon 
sipèentandan k ap sipèvize chak lekòl  dapre kominote lekòl 
kote lekòl la loje a, oswa nan ka lekòl segondè, dapre borough 
a lekòl la ye a. Lidè rezo yo ak sipèentandan yo travay ansanm, 
men nan men pou bay lekòl yo sipò ak sipèvizyon ki konsistan. 
Sipèentandan yo jwe yon wòl enpòtan nan chwa ak evalyasyon 
direktè lekòl, desizyon pou pwofesè vin pèmanan, patisipasyon 
kominote a, ak rezolisyon pwoblèm ak konplent. 

Kòman pou m fè Konnen Ki rezo K ap sipòTe 
leKòl mwen an? 
Ou ka jwenn enfòmasyon sou kontak pou  rezo ak sipèentandan 
lekòl ou a adwat  paj Sit wèb lekòl ou a, anba “school Details.” Pou 
jwenn paj Sit wèb lekòl ou a, itilize seksyon rechèch lekòl nan Sit wèb 
DOE a: http://schools.nyc.gov. 

Kòm yon paran, Kijan rezo leKòl mwen an  
Ka ede m?
Ekip rezo yo travay men nan men avèk kominote lekòl  pou amelyore 
pwogrè elèv. Sa ka fèt sou divès fòm, dapre estrikti lekòl la ak sou 
kisa afilyasyon rezo a konsantre. Anplis sipò rezo yo bay direktè lekòl 
yo ak pwofesè yo sou plan enstriksyon ak fonksyònman debaz lekòl 
yo, yo travay avèk lekòl pou ogmante patisipasyon fanmi nan estrikti 
lekòl tankou Ekip lidèchip lekòl school leadership teams (SLT) ak 
Asosyasyon paran, epitou pou asire ke bonjan kominikasyon  avèk 
fanmi.  

BAY PATiSiPASYON w. Lè nou travay ansanm, nou kapab prepare 
timoun nou yo pou vin pwochen jenerasyon lidè Vil Nouyòk. 
Kontakte lekòl ou a pou jwenn plis enfòmasyon sou opòtinite pou 
vin bay patisipasyon w pi plis. 

aprann plis
•	 Jwenn ki rezo k ap travay avèk lekòl ou a, epi poukisa.

•	 Ale nan pwogram ak reyinyon nan lekòl pitit ou oswa  
nan distri a.

•	 Ale nan Link  ARiS pou Paran—ale nan: 
https://arisparentlink.org/parentlink.

•	 Jwenn yon kopi Gid pou Fanmi epi aprann enfòmasyon itil  
pou kenbe pitit ou sou bon wout pou siksè —ale nan: 
http://schools.nyc.gov/ParentsFamilies.

•	 Enfòme plis sou vizyon Depatman an pou elèv ak lekòl lè 
w li Raising the Bar for Students and Schools: Angajman nou 
pou aksyon-Ale sou: htp://schools.nyc.gov

Se règleman Depatman Edikasyon Vil Nouyòk pou l pa fè diskriminasyon ki baze sou ras, koulè, rejlijyon, peyi orijin, 
sitiyasyon sitwayènte/imigrasyon, laj, andikap, sitiyasyon konjigal, sèks, oryantasyon seksyèl oubyen fason moun 
idantifye oswa eksprime sèks yo, nan pwogram edikasyon li yo ak nan aktivite l yo, epi pou l kenbe yon anviwònman kote 
pa gen arasman seksyèl, jan lalwa mande l.

http://schools.nyc.gov

